
REGLUGERÐ

um skipulag vinnutíma ökumanna og aðstoðarmanna þeirra sem sjá um flutninga á vegum

1. gr.

Skýringar

1.2
Vinnustaður farstarfsmanns er:

1.2.1
aðalstarfsstöð eða útibú flytjanda 

1.2.2
ökutæki sem áhöfn notar til flutninga og

1.2.3
aðrir staðir þar sem er starfsemi sem tengist flutningum. 

1.3
Vinnutími farstarfsmanns er sá tími sem fer í flutninga á vegum frá því að starfsmaður mætir til vinnu og þar til vinnu lýkur. Störf við flutninga eru einkum: 
1.3.1
akstur

1.3.2
lestun og losun farms

1.3.3
aðstoð við farþega til að fara í og úr ökutæki

1.3.4
hreinsun og viðhald ökutækis og búnaðar þess

1.3.5
önnur vinna sem er ætlað að tryggja öryggi ökutækis, farms þess og farþega eða til að uppfylla lagalegar skyldur sem tengjast beinlínis tilteknum flutningi, þ.m.t. eftirlit með lestun og losun farms, formsatriði á sviði stjórnsýslu sem snúa að lögreglu, tolli o.s.frv. og

1.3.6
þegar farstarfsmaður skal vera á vinnustað, reiðubúinn til að hefja vinnu, t.d. þegar hann bíður eftir að geta lestað eða losað ökutæki.

1.4
Næturvinnutími er frá miðnætti til kl. 7, að lágmarki fjórar klukkustundir.

1.5
Vinnuhlé, sbr. 4. gr., og  hvíldartími, sbr. 5. gr., telst ekki vinnutími. 

1.6
Biðtími er: 

1.6.1
tímabil, sem ekki er hlé eða hvíldartími. Einkum er átt við tímabil þegar farstarfsmaður fylgir ökutæki sem verið er að flytja með ferju auk biðtíma vegna umferðarbanns. Farstarfsmaður þarf ekki að dvelja á vinnustað sínum. Fartarfsmaður skal vera reiðubúinn að koma til starfa, ef þess er óskað, til að hefja eða halda áfram akstri eða inna af hendi aðra vinnu og

1.6.2
þegar farstarfsmenn í sömu áhöfn eru í bifreið, sem er í akstri en eru ekki að störfum við akstur eða önnur verkefni. 
2. gr.

2.1
Markmiðið með þessari reglugerð er að setja fram lágmarkskröfur að því er varðar skipulag á vinnutíma í því skyni að bæta heilsuvernd og öryggi farstarfsmanna sem sjá um flutninga á vegum og til að bæta umferðaröryggi og samræma samkeppnisskilyrði.

3. gr.

Gildissvið

3.1
Reglugerð þessi gildir um farstarfsmenn í þjónustu flytjanda sem stundar flutningastarfsemi á vegum og ökutækjum sem reglugerð um aksturs- og hvíldartíma tekur til og er viðbót við ákvæði þeirrar reglugerðar. 

3.2
Með reglugerðinni eru innleidd ákvæði tilskipunar nr. 2002/15/EB um skipulag á vinnutíma starfsmanna sem sjá um flutninga á vegum. 

3.3
Ákvæði laga um hollustuhætti og öryggi á vinnustöðum gilda um starfsmenn við flutninga sem falla ekki undir gildissvið þessarar reglugerðar.

4. gr.

Hámarksfjöldi vinnustunda á viku

4.1
Meðalfjöldi vinnustunda á viku skal ekki vera meiri en 48 klst. Hámarksfjöldi vinnustunda á viku má verða 60 klst. ef meðalfjöldi vinnustunda á viku fer ekki yfir 48 klst. í fjóra mánuði. 

4.1.1
Grein 13.1 í reglugerð um aksturs- og hvíldartíma ökumanna (sbr. fjórðu og fimmtu undirgreinar 1. mgr. 6. gr. reglugerðar nr. 3820/85/EBE) skal ganga framar þessari tilskipun, að því tilskildu að viðkomandi ökumenn vinni ekki meira en 48 klst. á viku að meðaltali á fjögurra mánaða tímabili.

4.2
Starfi farstarfsmaður hjá fleiri en einum flytjanda í tiltekinni viku, skal hver flytjandi óska eftir skriflegum upplýsingum um hve margar stundir farstarfsmaðurinn vinnur fyrir hvern flytjanda í vikunni. Ber farstarfsmanninum að láta þessar upplýsingar í té.

5. gr.

Vinnuhlé

5.1
Ökumaður skal taka sér hlé frá akstri í samræmi við ákvæði 9. gr. reglugerður um aksturs- og hvíldartíma ökumanna. 

5.2
Farstarfsmenn, aðrir en ökumaður, skal taka sér hlé frá störfum eigi síðar en eftir 6 stunda vinnu. Sé heildarfjöldi vinnustunda 6-9 stundir skal hlé vera a.m.k. 30 mínútur en a.m.k. 45 mínútur ef heildarfjöldinn er meiri en 9 stundir. Hléi má skipta í tímabil sem ekki eru styttri en 15 mínútur. 
6. gr.

Hvíldartími

6.1
Í reglugerð þessari gilda sömu reglur um hvíldartíma farstarfsmanna og eru í reglugerð um aksturs- og hvíldartíma ökumanna.

7. gr

Næturvinna

7.1
Þegar unnin er næturvinna, skal fjöldi dagvinnustunda ekki fara yfir tíu stundir á hverjum sólarhring.

8. gr.

Undanþágur

8.1
Veita má undanþágur frá 4. og 7. gr., af hlutlægum eða tæknilegum ástæðum eða ástæðum er varða vinnuskipulagið, með almennum samningum, samningum milli aðila vinnumarkaðarins eða, ef það er ekki unnt, með lögum og reglugerðum að því tilskildu að fulltrúar flytjanda og farstarfsmanna hafi með sér samráð og átak sé gert í því að hvetja til skoðanaskipta í öllum viðeigandi myndum milli aðila vinnumarkaðarins. 

8.2
Felist í undanþágu frá 4. gr., sbr. 8.1, að við útreikning á hámarksfjölda vinnustunda á viku að meðaltali, sem er 48 stundir, verði komið á viðmiðunartímabili, sem er lengra en sex mánuðir, er sú undanþága í andstöðu við ákvæði tilskipunar nr. 2002/15. Í tilskipuninni er kveðið á um að slíka undanþágu megi ekki veita.

9. gr.

Upplýsingar og skrár

9.1
Farstarfsmönnum skal gerð grein fyrir kröfum sem koma fram í innri reglum flytjanda og samningum milli aðila vinnumarkaðarins, einkum almennum samningum og samningum við flytjanda, ef einhverjir eru, sem eru gerðir á grundvelli þessarar reglugerðar sbr. þó reglugerð ráðsins 91/533/EBE, sem innleidd hefur verið í íslenskan rétt og er um skyldu vinnuveitanda að skýra launþegum frá samningsskilmálum eða ráðningarfyrirkomulag.

9.2
Með fyrirvara um 3.1 skal farstarfsmaður skrá vinnutíma sinn. Flytjandi skal geyma skrár í a.m.k. tvö ár frá því að viðkomandi tímabili lýkur. Flytjandi skal bera ábyrgð á því að vinnutími farstarfsmanna sé skráður og skal, sé þess óskað, láta farstarfsmanni í té afrit af gögnum um unnar stundir. 

9.3
Vinnutími ökumanns skal skráður með sama hætti og aksturs- og hvíldartími þeirra samkvæmt reglugerð um ökurita. Vinnutími annarra farstarfsmanna skal skráður með sama hætti eftir því sem unnt er en að öðrum kosti á skráningarskýrslu þar sem fram koma, eftir því sem við á, þær upplýsingar sem tilgreindar eru í 12. gr. reglugerðar um ökurita. Umferðarstofa skal útbúa eyðublað fyrir skráningarskýrslu.

10. gr.

Hagstæðari ákvæði

10.1
Í reglugerð þessari eru ekki reistar skorður við að settar verði reglur sem eru hagstæðari heilsuvernd og öryggi farstarfsmanna eða reglur sem  greiða fyrir eða heimila beitingu almennra samninga eða annarra samninga sem eru gerðir milli aðila vinnumarkaðarins og eru hagstæðari en ákvæði reglugerðarinnar að því er varðar heilsuvernd og öryggi farstarfsmanna. Með reglugerðinni er ekki ætlað að skerða almenna vernd sem farstarfsmennirnir njóta, sbr. 3.1. 

11. gr.

Refsiákvæði

11.1
Brot á reglugerð þessari varða refsingu samkvæmt umferðarlögum nr. 50/1987 og reglugerð um sektir og önnur viðurlög vegna brota á umferðarlögum og reglum settum samkvæmt þeim.

IV. kafli

Gildistaka

12. gr.

12.1 
Reglugerð þessi, sem sett er samkvæmt. 44. gr. a umferðarlaga, nr. 50 30. mars 1987, sbr. lög nr. ... 2006og með innleiðingu á 24. a. tölul. XIII. viðauka við EES samninginn, sbr. eftirfarandi yfirlit:

12. 2
Reglugerðin öðlast þegar gildi.
Samgönguráðuneytinu...

Sturla Böðvarsson

__________________________

Ragnhildur Hjaltadóttir
